Part 1

Sultanah Zanariah binti Almarhum Tunku Ahmad or Tengku Zanariah binti Tengku Panglima Raja Ahmad is the current Sultanah of Johor. She also served as Raja Permaisuri Agong between 1984 and 1989. She is the second wife of Baginda Almutawakkil Alallah Sultan Iskandar Al-Haj ibni Almarhum Sultan Ismail of Johor in 1961. A former Miss Malaysia, she became Sultanah of Johor upon her husband's accession in May 1981 but has never been crowned.
Her sister, Tengku Nora, was married to her father-in-law, Sultan Ismail and was Sultanah of Johor between 1977 and 1981. Born on 5 July 1940, in Dusun Green, Pasir Mas, Kelantan, Sultanah Zanariah is the seventh child of HRH Tengku Panglima Raja Kelantan from among nine siblings. She comes from the Kelantan royal family.
Alongside palace upbringing, she began her formal education in 1946 at Sultanah Zainab School in Kelantan. Between 1950 and 1952 she studied at the Convent Bukit Nanas in Kuala Lumpur before returning to Kelantan where she continued her studies at Sultan Ibrahim School, Pasir Mas. With the encouragement of her father and her own desire to equip herself for the future, she left for England in 1954 to further her studies at the Upper Chime School, Isle of Wight.
It was in England that she met Sultan Iskandar who was also studying there.

Although busy performing her duties as a housewife and a mother, Sultanah Zanariah did not miss the opportunity of accompanying the Sultan for official functions in the country and abroad. As the Raja Permaisuri Agong, Sultanah Zanariah was fully aware of her responsibilities towards the welfare of women especially in Johor. Thus, out of her own initiative, Sultanah Zanariah sponsored and established the Majlis Wanita Negeri Johor or MAWAR (the Women's Council of Johor), which organizes various religious activities such as the celebration of the Prophet’s birthday at its headquarters at Sungai Cat Road in Johor Bahru. MAWAR also collected donations for distribution among flood victims in Johor as well as the less fortunate and the needy.

Being a woman, Sultanah Zanariah has a passion for the arts. She also loves cooking and takes great care in her daily chores. She pays special attention to the selection and arrangement of decorations in the palace particularly in preparation for official dinners.

During her free time, Sultanah Zanariah loves to exercise, ride horses and play golf or tennis. She is also good in water skiing. She is also the first Sultanah of Johor who made history when she climbed Gunung Ledang, the highest mountain in Johor.

Sultanah Zanariah also loves reading especially about culture, history and affairs of neighboring countries. (ww.wikipedia.org)
Part 2
HM Sultanah Zanariah binti Almarhum Tunku Ahmad was born on 5 July 1940 at Dusun Green, Pasir Mas, Kelantan. 

When HM Sultan Iskandar was proclaimed the Sultan of Johor, HM Sultanah Zanariah was proclaimed as Sultanah of Johor on 11 May 1981. 

When the Sultan of Johor was elected as the Eighth Yang di-Pertuan Agong, she was installed as Raja Permaisuri Agong from 26 April 1984 until 25 April 1989. 

HM is currently the Chancellor of Universiti Teknologi Malaysia since 21 September 1989. (Sumber- A Century of the Conference of Rulers 1897-1997,                                                                        Nik Abdul Rashid Bin Nik Abdul Majid, 1997).
Part 3

Permaisuri yang cantik jelita ini merupakan seorang yang serba boleh dan energetic. Baginda telah mencatatkan sejarah dengan menjadi puteri diraja yang pertama mendaki puncak Gunung Ledang, gunung legenda dalam sejarah keagungan Empayar Melaka dan Johor pada zaman dahulu. Baginda juga satu- satunya permaisuri yang handal dalam sukan wind surfing, water ski dan menunggang kuda. Minat dan kegemaran baginda dalam sukan ini dikongsi bersama suami dan seluruh anggota keluarga baginda. Waktu yang terluang digunakan oleh baginda untuk bermain perahu layar atau bersiar-siar di persisir pantai Negeri Johor dengan kapal yang dipandu sendiri oleh suami baginda. Suami baginda merupakan Raja Melayu yang istimewa – baginda memiliki pengetahuan dan kepakaran tentang peralatan laut dan udara di samping boleh memandu kedua-dua jenis kenderaan ini.


Di sebalik kegemaran baginda yang unik, bidang kebajikan dan kemajuan kaum wanita merupakan agenda utama baginda. Puteri dan Raja Permaisuri yang berwibawa ini ialah Sultanah Hajah Zanariah, Sultanah Johor dan Raja Permaisuri Agong Kelapan.


YM Tunku Zanariah telah diputerikan pada 5 Julai 1940 di Dusun Green, Pasir Mas, Kelantan. Baginda merupakan puteri ketujuh Almarhum Tunku Ahmad Tengku Panglima Raja Kelantan. Seperti puteri-puteri diraja lain, YM Tunku Zanariah diasuh dan dididik mengikut tradisi istana dan pendidikan agama yang kukuh. Pada tahun 1946, dalam usia enam tahun, Tunku Zanariah telah dimasukkan ke Sekolah Tengku Zainab, Kelantan. Selama empat tahun baginda belajar di sekolah ini, pada tahun 1950 baginda berpindah ke Sekolah Convent Bukit Nanas, Kuala Lumpur. YM Tunku Zanariah belajar selama dua tahun di sekolah ini. Pada tahun 1952, Tunku Zanariah melanjutkan pelajaran menengah baginda di Sekolah Sultan Ibrahim, Pasir Mas, Kelantan. Pada tahun 1954, dalam usia 14 tahun Tunku Zanariah meninggalkan keluarga baginda dan tanah air. Baginda berangkat ke England bagi melanjutkan pelajaran baginda. Di England, baginda belajar di Upper Chime School, Isle of Wight.


Ketika menuntut di England, Tunku Zanariah bertemu dan berkenalan dengan seorang putera tampan, Tunku Mahmud Iskandar, putera DYMM Sultan Johor. Pada ketika itu, Tunku Mahmud Iskandar sedang melanjutkan pengajian baginda di United Kingdom setelah menamatkan persekolahan baginda di Trinity Grammar School, Australia. Pertemuan ini membawa Tunku Zanariah dan Tunku Mahmud Iskandar ke jinjang pelamin. Pada tahun 1959, suami baginda Tunku Mahmud Iskandar dimasyhurkan sebagai Tuanku Mahkota Johor.


Pada 11 Mei 1981, berikutan dengan pertabalan suami baginda sebagai Sultan Johor, Tunku Zanariah turut dimasyhurkan sebagai Sultanah Johor, dengan gelaran Sultanah Hajah Zanariah. Setelah tiga tahun bersemayam di atas takhta Kerajaan Johor, Majlis Raja-Raja telah berkenan melantik DYMM Sultan Iskandar Al-Haj dan Sultanah Hajah Zanariah sebagai Yang di-Pertuan Agong dan Raja Permaisuri Agong Kelapan bagi Negara Malaysia. Baginda berdua telah ditabalkan pada 15 November 1984, di Istana Negara dalam satu adat istiadat yang gilang-gemilang. Di bawah perintah dan naungan baginda berdua, Negara Malaysia muncul sebagai sebuah negara yang dinamik dan pesat membangun dalam bidang industri pembuatan.

Sebagai Raja Permaisuri Agong, DYMM Seri Paduka Baginda Tuanku Hajah Zanariah telah membentuk satu imej yang dinamik dan berwibawa yang menjadi inspirasi kepada wanita-wanita Malaysia. Di bawah payung mahkota baginda selama lima tahun, wanita Malaysia telah berjaya meneroka pelbagai bidang terutamanya dalam bidang perniagaan dan keusahawananm di samping dalam bidang politik, pendidikan dan sukan. Di bawah naungan baginda sebagai Payung Mahkota Ibu Pertiwi, wanita Malaysia berjaya memperjuangkan beberapa isu terutamanya mengenai status undang-undang bagi wanita dan Dasar Wanita di Malaysia.


Sebagai wanita pertama negara, Seri Paduka Baginda Tuanku Hajah Zanariah menyedari akan tanggungjawab baginda terhadap kebajikan dan kemajuan wanita di negara yang sedang membangun ini. Atas daya usaha baginda sendiri, Tuanku Hajah Zanariah telah menaja dan menubuhkan sebuah badan wanita di Johor. Pertubuhan ini dinamakan Majlis Wanita Negeri Johor atau ringkasannya ‘MAWAR’. MAWAR adalah brainchild (gagasan) baginda.


Pada 25 April 1989, DYMM Seri Paduka Baginda Tuanku Hajah Zanariah dan suami baginda DYMM Seri Paduka Baginda Tuanku Sultan Iskandar Al-Haj mengucapkan salam perpisahan kepada Istana Negara dan seluruh rakyat Malaysia kerana khidmat baginda sebagai Ketua Negara telah tamat tempohnya. Baginda berdua kembali bersemayam di atas takhta Kerajaan Johor Darul Takzim sebagai Sultan Johor dan Sultanah Johor.


Sebagai Sultanah Johor, DYMM Sultanah Hajah Zanariah merupakan tunggak utama dan nadi penggerak kepada MAWAR. Baginda menumpukan sepenuh perhatian terhadap kegiatan dan kemajuan MAWAR, terutamanya kegiatan berunsurkan agama dan kebajikan kaum wanita dan kanak-kanak. Menerusi pelbagai projek, MAWAR berjaya membentuk dana bagi membantu kanak-kanak yang kurang bernasib baik serta membantu mangsa-mangsa banjir dan kemalangan lain. MAWAR dan Sultanah Johor ibarat irama dan lagu yang tidak boleh dipisahkan.


Seperti kuntum mawar yang segar dan harum mewangi, begitulah baginda Sultanah Hajag Zanariah – dalam usia 60 tahun baginda masih jelita dan sentiasa tersenyum. Secara peribadi, baginda Sultanah Hajah Zanariah merupakan seorang bonda yang tegas dan berdisplin. Baginda sentiasa berdamping rapat dengan puteri-puteri baginda yang seramai sepuluh orang dan cucunda-cucunda baginda. Sebagai payung mahkota negeri, Sultanah Hajah Zanariah mempunyai jadual seharian yang ketat, namun baginda tetap memberi perhatian utama terhadap pendidikan agama kepada setiap anakanda baginda. Seorang guru agama telah ditugaskan untuk mengajar anakanda-anakanda baginda di istana mengenai pengetahuan dan pendidikan Agama Islam.

Di samping memberi keutamaan kepada kegiatan MAWAR dan kemajuan pertubuhan ini, DYMM Sultanah Hajah Zanariah amat prihatin terhadap kemajuan sistem pendidikan di negara ini. Baginda dan suami baginda amat cenderung dan menaruh minat yang mendalam ke atas kemajuan teknologi moden. Ini terbukti menerusi pengetahuan dan kepakaran suami baginda tentang teknologi pertahananm teknologi maritim dan aerospace. Dengan kepakaran suami baginda tentang teknologi maka wajarlah kerajaan menempatkan Universiti Teknologi Malaysia di Skudai, Johor. Pada tahun 1982, suami baginda, Sultan Iskandar Al-Haj telah dilantik sebagai Canselor kedua universiti tersebut. Almarhum ayahanda baginda, Sultan Sir Ismail adalah Canselor pertama Universiti berkenaan.


Pada 21 September 1989, Sultanah Hajah Zanariah telah dilantik sebagai Canselor ketiga Universiti Teknologi Malaysia. Baginda menggantikan tempat suami baginda, Ke Bawah DYMM Tuanku Sultan Iskandar Al-Haj. Baginda masih memegang jawatan ini sehingga kini. Dengan jawatan baginda sebagai Canselor UTM dan Penaung MAWAR, DYMM Sultanah Hajah Zanariah mempunyai waktu rehat yang amat terhad. Oleh itu, waktu yang terluang digunakan oleh baginda dengan sebaik-baiknya iaitu membaca buku-buku tentang kebudayaanm sejarah dan hal-ehwal semasa, di samping bermain golf.

Memandangkan usia yang semakin meningkat, baginda Sultanah Hajah Zanariah banyak menumpukan waktu dengan melaksanakan kerja-kerja amal dan kebajikan. Setiap malam Jumaat, baginda dan hali-ahli MAWAR akan mengadakan Majlis Tahlil dan lain-lain kegiatan berkaitan dengan agama.


Sesungguhnya Wanita Malaysia bertuah mempunyai permaisuri seperti baginda Tuanku Sultanah Hajah Zanariah. Baginda seorang puteri yang memiliki keperibadian dan identiti yang tersendiri serta permaisuri yang berkarisma. (Sumber- Raja Permaisuri Agong Payung Mahkota Ibu Pertiwi, Siti Rosnah Haji Ahmad, 2006)
Part 4
Seri Paduka Baginda Sultanah Zanariah binti Almarhum Tunku Ahmad berasal dari keluarga Diraja Kelantan yang sentiasa berpegang teguh kepada adat istiadat istana serta ditambah dengan pengetahuan agama yang kuat. Seri Paduka Baginda Sultan Zanariah binti Tengku Ahmad Panglima Raja, Raja Permaisuri Agong Malaysia sentiasa menitikberatkan sifat-sifat kesopanan dan kesusilaan apabila bergaul dengan setiap masyarakat yang berdamping dengan baginda, walau di mana baginda berada.

Dengan peribadi baginda yang lemah lembut itu, baginda sentiasa dapat menarik perhatian sesiapa juga yang bertemu dengan baginda, lebih-lebih lagi kaum sejenis dengan baginda. Sifat-sifat seumpama ini telah dapat diturunkan oleh baginda kepada Paduka putera-putera dan puteri-puteri baginda dalam menjalankan tugas baginda sebagai seorang bonda terhadap keluarga.

Diputerakan pada 5 Julai 1940 di Dusun Green, Pasir Mas, Kelantan. Baginda adalah puteri yang ketujuh kepada Yang Teramat Mulia Tengku Panglima Raja Kelantan di antara sembilan orang adik beradik.

Setelah mendapat asuhan asas yang begitu mantap dalam istana, baginda mula mendapat didikan formal di Sekolah Sultanah Zainab, Kelantan pada tahun 1946. Kemudian baginda telah melanjutkan pelajaran baginda di Convent Bukit Nenas, Kuala Lumpur dari tahun 1950 hingga 1952 dan telah berangkat kembali ke Kelantan di mana baginda meneruskan pelajaran baginda di Sekolah Sultan Ibrahim, Pasir Mas. Di atas dorongan ayahanda dan disertai pula dengan perasaan untuk melengkapkan diri bagi masa hadapan, baginda telah berangkat ke England dalam tahun 1954 untuk melanjutkan lagi pelajaran baginda di Upper Chime School Isle of Wight.

Semasa berada di England inilah, maka takdir telah menentukan bahawa baginda telah ditemu buat kali pertamanya dengan baginda Sultan Iskandar yang juga pada masa yang sama berada di England bagi melanjutkan pelajaran baginda.

Bagi memantapkan lagi pengetahuan agama Islam terhadap Paduka anakanda-anakanda baginda telah menetapkan beberapa orang guru agama yang tertentu untuk memberi bimbingan ajaran agama kepada mereka di istana.

Walaupun baginda sibuk dengan tugas-tugas sebagai seorang suri rumahtangga dan juga sebagai seorang pengasuh kepada Paduka anakanda-anakanda, baginda tidak ketinggalan berangkat mengiringi baginda Sultan dalam acara-acara rasmi sama ada dalam negeri mahupun luar negeri.

Sebagai Raja Permaisuri Agong, baginda sangat-sangat menyedari akan tanggungjawab baginda terhadap kebajikan kaum wanita, khususnya dalam Negeri Johor dan menyedari akan hakikat inilah, maka dengan daya usaha baginda sendiri, baginda telah menaja serta menubuhkan sebuah badan yang diberi nama Majlis Wanita Negeri Johor atau ringkasnya ‘MAWAR’ yang telahpun digerakkan dengan mengadakan majlis-majlis Agama seperti Majlis Sambutan Maulud Nabi Muhammad s.a.w. bertempat di ibu pejabatnya di Jalan Sungai Cat, Johor Bahru. MAWAR juga telah dapat mengumpulkan wang dan seterusnya didermakan pula kepada mangsa-mangsa banjir di Negeri Johor ini dan juga kepada rakyat-rakyat yang kurang bernasib baik dan yang memerlukan bantuan serta pertolongan.

Sebagai wanita baginda amat cintakan seni dan semua yang indah. Baginda amat gemar memasak serta mengambil berat terhadap segala persiapan setiap hari. Selain dari itu, baginda juga sentiasa mengambil perhatian yang khas dalam hal memilih dan mengatur sendiri segala perhiasan di istana, terutamanya apabila diadakan majlis-majlis santapan rasmi.

Bagi mengisi masa lapang, baginda gemar mengambil bahagian dalam riadah, menunggang kuda, bermain golf, tenis dan baginda juga merupakan seorang yang handal dan cekap bermain ‘water ski’. Baginda juga boleh dikatakan Sultanah Johor yang pertama pernah mencatatkan sejarah apabila baginda berangkat mendaki Gunung Ledang, gunung yang tertinggi dan masyhur dalam sejarah Negeri Johor.

Baginda juga gemar membaca dan mengambil tahu tentang kebudayaan, sejarah dan hal ehwal negara jiran.

(Sumber - http://www.malaysianmonarchy.org.my/portal_bm/rk3/rk3.htm)

